
D1 biifi u Jakobosi

Wan woutu a fesi.

WEe dee sémbé, un haika e. Di biifi aki, n66 wan
sémbé de kai Jakobosi hén sikifi én, n66 de si kuma
a dé wan baaa u Masa Jesosi. N6O hén an bi dé
wan udee Gaan Tjabukama u Masa Jesosi de ta kai
apoOsutu, ma a bidé hedima u keiki a Jelusalen. N66
ambei di pampia aki da dee biibima u Masa Jesosi
dee paajalibia dee kamiankamian. Akondadade
taa di biibi a Masa Jesosi an dé wan soni faa dé a i
hatiita konda ku buka n66 a kaba, ma a musu dé
u si a di libi fii.

AKi di biifi seti.
1Ku di pampia aki mi, Jakobosi, ta manda gaan

odi da un dee sémbé u dee tuwalufu 16 u Isaéli dee
paajalibi a dee kamiankamian u goonliba, dee tei

di biibi a Masa Jesosi. Fa mi ta fan ku unu aki, n66

mi da wan u dee futuboi u Masa Gadu ku én mii
Masa Jesosi Keesitu.

Aki Jakobosi ta konda da dee sémbé fa u de libi te
soni miti de.

2 Wé noo dee sémbé, te soni miti unu a peipei
futu n60 an musu bigi da unu poi e, ma wai un
musu ta wai. 3Biga hén da Masa Gadu ta tesi unu
ta luku ee woon biibi én go dou. NGO te bakaten
noo joo si bunu féén n6O6mo, biga ee ja disa di biibi
itabiibi néén, n60 joo ko a’ degihati fii hoi go dou.
4N060 di fa joo ta hoi pasensi ta tja dee sitaafu dé,

noo hén o puu foutu a i buta i ko wan ghelingbelin
sémbé a Gadu wojo.

5Dee sémbé 0, ee wan sémbé i si taa ja a’ fusutan
tjika a soni, n60 i musu begi Gadu faa da i fusutan
e,nod aodaién. An o teiiuhogibigaalo’ uda
sémbé bumbuu soni. 6 Ma ndo te joo begi, n6o i
musu a’ di biibi a Gadu taa a o daidisoniita begi
énnaandé no0mo. Ma eeitapantakumaansadai
én,n001dé kuma sekiwata nango ta ko. Tideibiibi
disi, amanjan i biibi di dé. 7 NG00 s0 wan sémbé ja
musu &’ di méni taa ee i begi Gadu soninoo a o da
ién. 8Bigaideé ku tu hati, ja ta fika a wan kamian.

9N0606 un dee pooti sémbé dé a unu dendu dé, un
musu ta wai e. Biga un bi dé mofina sémbé, ma fa u
dé aki un ko dé nébai sémbé a Gadu wojo.

10-11SGseei tu, un dee guduma musu ta wai tu, fu
di un saka unu seei te wan dé a dee gudu fuunu
basu moon.

Biga ee i gudu seei, i dé kuma wan folo ta jabi
a mamate a hanse tee na soni, ma te di sonu jabi
te sapate n6o di waiti féén kaba kaa. Te wan pisi
a puu kai a goon, a pondi. NGO so ta pasa ku dee
guduma dee ta dé a gudu baka. De ta mbei moiti ta
booko hedi ta wooko, tee wan pisi de dédé go fiaa.
Ja jeisoniude moon.

12 Haika e, dee sémbé. Ee wan sémbé noutu ko

miti i a di biibi ma noo i tai hati te di ndutu dé ko
pasa, noo di sémbé dé i naki gaan koloku e. 13 Biga

Masa Gadu abi wan paima néén kondé faa da i, hén
da di libi u teego di a paamusi dee sémbé dee lobi
én.

Ma noo ee wan sémbé hati fii ta manda i fii du
hogi, n66 ja musu taa Masa Gadu hén manda i e.

Biga leti kumafa Masa Gadu seei an ta pakisei faa
du hogi, ndo sOseei an o manda i fii du hogi tu.
14 Ma te i si wan soni ta manda i fii du hogi, n66 i
musu sabitaa dee taku hangi dee dé leti aihati dé,
de wé ta haiifii du di hogi e. 15N§6 di taku hangi
dé, te a goo ko bigi kaa n66 a ko toon hogi du, n66
hogi du hén ta tja dédé. Biga hén ta paati sémbé ku
Gadu.,

16 Weé noo6 dee lobi sémbé u mi dé, na mbei sémbé
ganjan unu e. 17 Fa hii soni ta ko a u a di goonliba
aki, n66 dee bumbuu wan dee ta tja heepi ko, n66

de n66 Masa Gadu ta manda da u. Hén wé mbei
di sonu ku di libawojo ku dee teeja tuu dee ta tja

limbo ko. Ma hii fa dee soni dé ta tooka nango ta
ko, ma hénseei an ta tooka moons0. Fa i si a sai dé,
noo so a ta dé n00moO.  Hén mbei ja musu pena
méni én a hogi du, biga di bumbuu fasi féén an ta
tooka moo0nso.,

18 N60O Gadu abi bunuhati fuu tuu e, dee sémbé.
Biga a bi abi di pakisei n60m0 faa heepiu ko sémbé
féén, fuu feni wan njunjun libi. N66 hén a manda
di buka féén ko da u di ta lei u soni gbelin kumafa
a dé a Gadu. Noo fa u ko sémbé feéen aki, hén mbei
fa u dé aki u ko dé a fesi u hii dee soni dee a mbei.

Akt Jakobosi taki da de taa de an musu haika di
Buka noo,

ma de musu du fa a taki tu.

19NOO wan soni un musu sabi, dee lobi sémbé u
mi dé. Hén da wan musu hesi u taki soni tumisi
e, ma un musu hesi u jei soni. Soseei hati fuunu

an musu lo’ u boonu hesi tu. 20Biga di hatiboonu
u wan libisémbé an ta heepi i fii libi di leti libi di
Gadu ké e.

21 NOO ee un ké libi kumafa Gadu ké, n66 un
musu disa hii dee peipei fanafiti libi. Un musu
kaba ku dee hogihati libi u di ten u dé aki, n66 un

bia ko a’ sakafasi ta méni di Woutu u Masa Gadu
di a bi paandi a unu hati. Biga di Woutu féén abi

kaakiti tjika u puu unu a hii dee 10 hogilibi dé.
22N606 un haika, dee sémbé, wan mbei hati fu-
unu ganjan unu. Wan musu ta haika Gadu Woutu
noo a kaba e, ma un musu ta du dee soni dee di
Woutu ta manda u fuu du. 23 Biga ee wan sémbé
i ta haika Gadu Woutu n66 ma ja ta du dee soni a
ta taki da i fii du, n66 i dé leti kuma wan sémbé di
luku én fesi a sipei te a kaba hén a hopo go féén.
24N00 fa a go dé, hén a féekété fiaa fa én fesi bi dé.

25 Ma ee wan sémbé i ta jei di Woutu n60 i toona
ta pakisei dee soni i jei dé n6dmo te noo i hopo go
du kumafaijei én dé, n6o dee soniita du dé tuu o
tja i a bunu liba. Biga dee woutu u Masa Gadu dé
gbelingbelin sondo foutu, n66 de ta puu u a hogilibi
basu fuu feni boo.

26 NOO ee wan sémbeé i taa i ta dini Gadu, ma ja
sa hoi i buka fu ja taki soni di an fiti, n66 di sémbé
dé, ganjan i ta ganjan i seei e. Na Gadu i ta dini.
S0s0 i ta du. 27 Biga di leti fasi fii dini Gadu u Tata,
noo hén da disi: i musu ta heepi dee sémbé dee
dé fandudu fii heepi, kuma dee mii dee na a’ gaan
sémbé u sblugu de, ku dee mujéé manu dédé disa
de. NOO i musu hoi i seei fu ja mokisi ku dee soni
u di goonliba aki de na bunu a Gadu wojo. N6 ee
ilibi so, hén da i ta dini Gadu a wan gbelingbelin
fasi e, dee sémbé.

2

Aki Jakobosi ta bai de taa de an musu hei sémbé
maoon sémbe.

1Weé dee sémbé o, un haika e. Unu da biibima u
Masa Jesosi Keesitu, di gaan nébai Masa u mundu.
N66 wan musu hei wan sémbé m66n wan. 2 Biga
ee tu sémbé ko a di keiki fuunu, n66 hén wan u de
bisi fiafia koosu buta goutu andelu a finga n66 di
otowan bisi ténéténé koosu, 3 nd6o hén un fan ku
di guduma Kku lesipeki taa: “Mati luku, go sindo
a di moon hei kamian ala,” noo hén un taki da di
pootima taa: “Womi, ko sindo leti a mi fesi a goon
aki,” 4 n66 andi un du dé? Néén da un hei wan
sémbé moon wan fu di a dé guduma n6? No66 hén
da pakisei fuunu an bunu, kwetikweti. > N66 na
s6 Masa Gadu hén a ta libi e! Biga hén ta tei dee
pootima u di goonliba aki u de musu ko biibi a
Masa Jesosi Keesitu, fu de feni dee gaan waiti gudu
néén kondé dee a bi paamusi dee sémbé dee lobi én.
6 Ma unu, wan ta libi s6 e. Un ta da dee pootima
sen.

Dee sémbé o, un pakisei di soni bunu e! Dee
guduma un ta hei dé, na de da dee sémbé ta ganjan
unu njan ta tja go a kuutu n6? 7 Noo deseei wé ta
kosi Masa Jesosi ta poi di bumbuu né féén di unu
ta tja taa un dé sémbé féén. NOO fa un ta hei s6 wan
sémbé, hén da un ta du bunu n6? Na seei.

8 Ma te i ta hoi di gaan bumbuu wéti dé taa i ta
lobi sémbé kumafa i lobi i seei, n66 hén da i ta du
bunu. Biga s6 a dé a Gadu Buku. ? Ma ee i ta luku
taa di ala hei n66 di otowan mofina, nod na Gadu
soniita du moon e. Hén da i ta libi hogi ta booko
Gadu wéti.

10Weé n6o, dee sémbé, wan musu hoi dee wéti u
Gadu hafuhafu e, ma un musu hoi de tuu ku telu.

Biga ee wan sémbé i ta poi ee wan kodo seei, n6o
hén da i pasa Gadu buka kaa. 11 Biga di wan seei
Gadu di taa ja musu tei oto sémbé mujéé, ja musu
tei oto sémbé manu, hénseei taa ja musu kii Sémbé.
WE noo ee ja tei oto sémbé mujéé, ja tei oto sémbé
manu, ma i kil sémbé, n60 hén da 1 booko Gadu

wetikaae. e . .
12Hén mbei hiniwan soni di joo taki ku hiniwan

soni dijoo du, n60 i musu dé ku di méni n00mo taa
wan daka Masa Gadu o kuutuia de. Biga te a dou
di juu, n66 a o luku ee u bi ta hoi dee wéti dee a bi
da u fu puu u a wogi du basu buta ko fii. 13N66 fa
a o kuutu u dé, n60 ee wan sémbé ja bi a’ tjalihati
u sémbé noo soseei Gadu an o a’ tjalihati fii tu. Ma
ee ibita a’ tjalihati u sémbé, noo ja o fééeé te Gadu
o kuutu i. Biga a o &’ tjalihati fii baka.

Aki Jakobosi ta lei de taa di biibi a Gadu ku buka
noo

aan heepi.

14We noo dee sémbé, ee wan sémbé itaaia’ biibi
a Gadu ma ja ta libi a di fasi, n66 di biibi fii dé o
heepi i n6? A sa puuia didibi faja n6? Nono, an
sa puuie. 15Biga ee wan oto biibima kuma i ko a
i, hén a taa aan koosu faa bisi ee naso aan soni u
njan, 16n66 hén i taki déén taa: “Masa Gadu musu
dé ku i e, mati. Go kéndé faja n60 i njan be béé fii
fuu,” ma fa i taki dé seei ja déén wan wojo soni,
noo hén da i heepi én n6? Nond. 17 SOseei ee wan
sémbé taa a ta biibi a Gadu ma an ta libi a di fasiu
sémbé sa si taa a ta biibi, n66 di biibi dé, a dé wan
s0s0 biibi déén. Aan heepi.

18 A kandé fa mi ta taki aki, sémbé dé a unu
dendu dé di o sa ké fia ku mi taa: “Wé i sabi n6? I,

ita hoi Gadu weéti ta du soni kumafa Gadu ké, ma
mi, ma dé so. Mii ta biibi a mi hati n66 a kaba.”
Ma noo ee wan sémbé taki s6 da mi, noo i sabi fa
mi o piki én n6? Mi o piki én taa: “We,isabino? Fa
mi dé aki, ee sémbé luku mi libi te de kaba noo de

o si taa mi ta libi a di fasi. Mi ta biibi a Gadu tuu.
Ma, faii sai dé, ee de luku libi fii te de kaba, n66 de

o sitaajatalibiadifa. N6O unfa de o dusabitaai
ta biibi a Gadu?”

19°'Weé noo soseei kandé i taa i ta biibi taa Masa
Gadu hén wanwan no6 da di Gadu u mundu fuu
begi, oto gadu an dé moons6. Wé noo fa i taki dé

noo abunu, ma di dé seeian tjika e. Biga dee didibi
seei ta biibi so tu, hén mbei de ta dédé ku panta so.

20 Un dee wisiwasima dé, unfa mi sa du te noo
un ko fusutan taa ee i taa i a’ biibi a Gadu ma ja
ta libi a di fa, n66 di biibi fii dé wan s0s0 soni, aan
heepi da i. 21 Biga luku di fesiten sémbé fuu de kai
Abahamu. Fa a bi sai d€, di libi a bi libi kumafa di
biibi féén bi dé a Gadu , hén wé mbei a ko dé wan
bumbuu sémbé a Gadu wojo e. Wé biga a bi tei di
wan kodo womi mii féén to di a bi abi tja go faa
tjuma da Gadu kumafa a mandéén. 22Ja si n6? S6
Abahamu bi ta biibi Gadu tjika. Fa Gadu ko fan ku
én dé, hén a piki. N66 hén a gou go du disoni Gadu
taki déén. NOO fa a du dé, n6o di biibi féén ko dé
wan ghelingbelin biibi awaa.

23N00 s01siapasa kumafa de sikifi én a di Buku
u Gadu taa fu di Abahamu biibi Gadu, hén mbei a
ko wan bumbuu sémbé a Gadu wojo. N66 hén de

kai én Gadu mati. 24 N60 so u si taa di libi di wan
sémbé ta libi kumafa Gadu ké, hén ta butaiiko dé
sondo foutu a Gadu wojo e, dee sémbé. Na teita

biibi ku buka wanwan.

25 NGO sOseei a bi pasa ku di jajo mujéé de ta kai
Lakabu. A bita dé a di kondé de kai Jelikou ,ma a
bi ta fééé Gadu,. N0O hén a tjubi dee sémbé u Masa
Gadu néén wosu, dee bi ko luku di kondé a wan
tjubi fasi, hén a lei de oto pasi u de musu toona go.
N60 fu di a bi libi a s0 wan fasi, n66 hén mbei a ko
dé wan bumbuu sémbé a Gadu wojo e.

26 Biga leti kumafa u sabi taa wan sinkii s6nd6
akaa aan libi, n606 soOseei biibi ku buka sond6 du
aan wan wojo heepi tu.

3

Aki Jakobosi ta lei fa sémbé buka hogi tjika.

1'Weé n66 miké fan ku un dee sémbé ta suku fuun
ko leima a dee soni u Gadu. Mi taki e, un musu

méni unu seeio. Biga fa un talei sémbé soniu Gadu
dé, noo ee wan sémbé ja ta libi a di fasi i ta lei dé,
noo Gadu o sitaafu i moon dee otowan tuu.

2N00 fa u ta taki aki, n60 hii u tuu ta mbei foutu
ta misi Gadu. ,N0o6 fa woon ta fan ta lei sémbé dé,
noo un musu koni ku dee soni un ta taki ku unu
buka e., Biga sémbé buka hogi. A taanga u tii. Ma

ee 1 ta biinga ku én te i ko ta tii én tololo, n60 dee
oto kamian fii sinkii o dé s6s6 soni da i fii tii. Biga
di sémbé di an ta taki s6s6 ku én buku, n66 hén dé
sondo foutu.

3NOO sémbé buka piki, hén sinkii bigi, ma luku
dee gaangaan hasi. I ta buta wan piki tii s6 a de
buka, n60 ku én i ta tii én tja go ka i ké. Di tii piki,
di hasi bigi, ma tokuseei di tii dé hén ta tja di hasi.
4S0seei wan gaan sipi, aluwasi fa a bigi ku aluwasi
fa di ventu di ta tuusi én ta a’ kaakiti tu, ma wan
piki pada noo ta tii én ta tjéén go ka di sémbé abi én
ké faa go.

SNOO sOseei sémbé buka dé tu e, dee sémbé. A dé
wan piki soni a u sinkii, ma a ta du gaan wooko
ta taki gaangaan soni. ¢ Leti kumafa wan piki faja
sa tjuma wan gaan matu, noo so di buka fuu sa du
gaan hogi e. Biga hii dee hogi u goonliba aki tuu, a
sémbé buka de ta kumutu ta paaja ta kaba hii libi
fuu a s6s0. Biga di didibi seei, hén ta buta sémbé u
de ta suti faja a soni ku de buka.

7 N0606 hii dee libi soni u di goonliba aki dé a
libisémbé basu kaa, de sa tii de kumafa de ké:
mbeti, ku fou, ku sindeki, ku dee soni ta libi a wata
tuu. & Ma na wan sémbé dé tjika u tii én seei te

noo an mbei foutu ta taki s6s6 soni ku én buka
e. Biga hiniwanten sémbé buka ta dé kabakaba

ku bita u poi sémbé libi kaba a s6s6. 9 Ku én u ta
gafa Masa Gadu u Tata, n60 ku én seei u toona

ta siba libisémbé di Gadu bi mbei faa dé kuma én
seei. 10 Bunu ku hogi tuu ta kumutu a di wan seei

buka. N0n0, dee sémbé, di dé an fiti s6 e. Na so di
mundu mbei. 11 Biga suti wata ku bita wata an ta
kumutu a di wan seei baaku. 12N66 manjan an sa
paiapeesina, kokonoto an sa pai awaa. SOseei tu, di
peti di ta puu suti wata an sa puu bita wata moon.

Aki ta taki u tu pei fusutan.

13 Wé un haika e, dee sémbé. Ee wan sémbé dé
a unu mindi dé, nod hén a méni taa a a’ bumbuu
pakisei ku fusutan, n66 a musu dé u si a di libi
féén e. Sémbé musu si dee bumbuu du féén de a
ta du, ku sakafasi ku fusutan. 14 Ma ee i ta haun
da otowan ta suku bunu fii wanwan, ja a’ toobi
ku di otowan fii mo6ns0, n66 an bunu e. NoOO ee
sO 1 ta libi, n60 ja musu ta waka ta mindi soni ta
njan buka taa i abi fusutan. 15 Biga di 16 fusutan

dé na a Gadu a ta kumutu e, ma goonliba fusutan
di dé. Didibi fusutan seei a dé, n6o di Akaa u Masa
Gadu an dé a dendu seei. 16 Biga ka sémbé ta haun
ku deseei ta suku bunu u de wanwan, n6o naandé
buuja ku hii pei hogilibi dé.

17Ma di sémbé di Gadu da fusutan, n06 a o dé u si
néén libi e. Biga hati féén o dé limbolimbo, n66 a o
ta libi fiifii ku sémbé. A o ta lesipeki sémbé. An o a’
taangajesi. A o ta a’ tjalihati u sémbé. Hiniwanten
a o ta mbei moiti faa heepi sémbé a soni. An o ta

luku taa wan sémbé hei moon di otowan. An o ta
ganjan sémbé a soni tu. SO dee sémbé o libi e, dee

abi di fusutan u Gadu.
18 NGO dee sémbé dee 1o’ u libi fiifii ku sémbé ta
heepi otowan u de libi fiifii ku de na de tu, n66 dee

16 sémbé dé o ta tja di bunu libi u Gadu ko a sémbé
dendu te a hia e.

4

Akt Jakobosi ta lei de taa de musu saka deseei a
Gadu basu.
1Weé dee sémbé o, faandi mbei un lo’ u kisi toobi
ku unu seei s6? Na dee taku pakisei fuunu hati ta
manda unu fuun libi dee 16 libi dé n6? 2 Biga dee
soni un ta ké wan ta feni de, n66 hén mbei hati

fuunu ta boonu ku unu seei tee un ta méni fuun
kii otowan. Un ta haun ta biinga fuun musu abi

wan soni, ma wan ta feni én moons6. N66 hén un
ta buja ta feti ta du soni ku unu na unu. Ma di soni
mbei wan ta feni én, hén da fu di wan ta begi Gadu
faa da i én. 3NOGO ee un ta begi én wan soni seei,
ma wan ta feni én, fu di wan ta begi kumafa a fiti
tu. Biga te un ta begi n6o un ta suku soni fuunu
seei musu Kkisi piizii, ndo a kaba.

4 Dee sémbé o, un dé leti kuma wan mujéé di
disa di manu féén go ta lobi oto womi. Biga un
disa Masa Gadu, noo hén un go ta lobi dee soni u
di goonliba aki dee Gadu an lobi. Wé n60 ee wan
sémbé italobidee sonidé noojasabitaaiku Gadu

dé felantima n6? . o .
5 Wé unfa un méni? Un ninga taa u s6s6 de bi

sikifi a di Buku u Gadu taa:
Di Akaa u Masa Gadu di a buta a u hati aki,

a ta haun o. : o
Biga an ké oto soni musu ko a u hati mé0nso.

Ma a ta biinga ku u

fuu musu dé féén wanwan vo. o
6 S6 Masa Gadu a’ toobi ku u tjika e, dee sémbg,

hénmbeiataheepiukuénbunuhati. N66 di heepi
a ta heepi aki, a taanga moon dee taku méni fuu

hati e.
Wan sabi fa a sikifi a Gadu Buku no? A taa:
Gadu ta saka dee sémbé dee a’ gaan fasi,

ma dee sémbé dee ta saka deseei déén
noo de a ta heepi ku én bunuhati.

7N006 hén mbei un musu saka unu seei a di tii u
Gadu basu. Un musu feti ku di didibi fuankoai
hati, n66 a o kule go disa i. 8Pusa go a Gadu e, n66

Gadu seeio pusakoaitu.

Un dee sémbé dee dé ku tu hati, un disa dee
hogilibi fuunu e. Un puu dee taku pakisei a unu
hati. 9 Dee hogi du un bi ta du musu ta hati unu
e. Wan musu go sai dé ta lafu, ma un musu ta kai
wolo da dee hogi libi fuunu. Wan musu dé ta wali,

ma kéé fuun musu ta kéé. 10 Un saka unu seei da
Masa Gadu e, dee sémbé, be a hopo unu.

Aki Jakobosi ta takida de taa de an musu ta kosi
otowan ta kuutu soni u de.

11 NGO dee sémbé u mi o, fa un ta kosi unu seei ta
guunjan unu na unu a baka dé, n66 un musu disa
e. Biga te i ta kosi di otowan fii ta si hogi pisi féén
hiniwan juu, n66 hén da i ta s6s6 di wéti u Masa
Gadu seei taa an bunu. ,Biga Gadu bi da u di wéti
taa u musu lobi di otowan fuu., Wé n6o dee wéti
u Gadu, na wan sémbé sa taki ee de bunu ee de an
bunu, ma i musu piki de n6o.

12Weé biga Masa Gadu hén no6 ta buta dee wéti,
noo hén noo sa kuutu soni fuu paati adjabéé ku leti
dau. Hénnoo sa buta u a sitaafu u dee hogi du fuu,
noo hénseeindo sa puu u a sitaafu tu. Wé noo ambé
da ju fii ko dé ta kuutu soni u di otowan fii?

Aki Jakobosi ta bai de fu de méni Gadu a dee soni

de ta du.

13WEe un dee sémbé dee ta fan dee 16 fan aki taa:
“Amanjan woo go a s6 wan kondé, n66 woo go tan

dé wan jaa ta wooko ta bai soni ta sei, n60 woo
feni wan gaan hia moéni,” 14 n66 un sootu fan un
ta fan dé? Un sabi ee amanjan woon dé ku libi n6?
Naa unfa un ta pakisei u di libi fuunu? Biga di libi
fuu dé kuma wan sumuku fii si pala s6, n66 ja si én
moon.

15N00 ka fuun fan a di fasi dé, n66 un musu taa:
“Ee Gadu ké, n00 s6 wan soni mi o du.” 16 Wan si
0? Digaan fasiun abi, hén ta mbei un ta njan buka
ta konda sOméni soni a buka. Noo dee 16 pei fan dé
an bunu.

17Weé noo so e, dee sémbé. Ee wan sémbé i sabi
unfa fii libi bunu ma ja ta libi s6, n66 hén da i du
hogi kaa.

S

AKi Jakobosi ta bai dee

guduma moon.
1Un dee guduma, un musu bai kéé taa un kaba a
s0s6 awaa. Biga di sitaafu juu fuunu ta ko e. 2Dee
gudu fuunu kaba a s6s6. Kopikopi njan dee koosu
fuunu tuu fiaa. 3 Di moni fuunu seei an dé wan
WO0jo soni moon, un butéén dé te a poi. Noo di poi
1f<'ééy_1 dé, hén o kuutu unu taa wan bi wooko bunu
u én,
N66 fa di gudu fuunu kaba a s6s6 dé€, n66 s6 unu

seeikaba a soso tue. Biga di giii hati fuunu dé mbei
un kisi wan sitaafu kuma te faja ta tjuma i.

N606 fa un lai dee gudu fuunu a wosu dé, dee
sémbé, wan sabi taa di goonliba aki o kaba djunsu
no? 4Dee sémbé bi wooko da unu seei un njan dee
moni u de tuu fiaa, no6 awaa di kéé u de dou a
Masa Gadu jesi awaa. Di sémbé di abi taki a hii
mundu liba jei.

5 Fa un sai dé, un bi ta libi kumafa un ké a di
goonliba aki e. Un bi tanjan ta bebe fuunu, n66 un
ko fatu kuma wan fatu kau di de ta kiija ta seeka,
fu te juu dou de tjéén go kii. ¢ Biga dee bumbuu

sémbé u di kondé seei un bi ta buta u de musu Kkii
puu, n66 de an bi mbei mditi moonso fu de puu

deseei a unu maun. NO6O fa u dé aki n66 Gadu
seepi o seeka unu awaa e. S60.,

Aki Jakobosi ta fan ku dee biibima u de tai hati.
7Ma noo un dee biibima dé, un musu tai hati fu
tefa Masa Jesosi ko puu unu a dee sitaafu fuunu
basu e. Wan si fa dee sémbé ta paandi goon ta hoi
pasensi ng? Te de paandi goon te de kaba, n66 de

ta tai hati taluku di tjuba faa kainasi di alisi, te juu
dou a goo ko lepiu de koti. 8NG0 s6seei un musu dé
tu e. Wan musu lasi hati, ma un musu ta hoi dou,
biga abiti m66n Masa Jesosi o toona ko.

9 N66 hén mbei wan musu dé ta kai unu seei
né ta guunjan unu na unu e. Ee un du s6 noo
woon kisi gaan sitaafu, biga fa mi taki aki, di Gaan
Kuutuma seei dé leti a doobuka kaa ta ko.

10 Dee sémbé u mi o, un luku dee fesiten
tjabukama dee Gadu bi manda, kumafa de bi ta
tai hati ta tja sitaafu, be unu seei ta djeesi de a dee
sitaafu ta miti unu tu. 11 Dee sémbé dé bi tai hati go
dou, noo hén u taa de naki koloku. Masa Gadu tja
de a bunu liba.

N6O un luku di sémbé de kai Jopu tu, fa a bi
hoi degihati a dee soni dee bi miti én dé. An bi
disa Masa Gadu moons0. Noo baka féén, hén Gadu
toona déén soni te a hia pasa maaka. Biga Gadu
abi tjalihati u sémbé e.

Aki Jakobosi ta lei de peipei soni u de musu du.

12’ Weé noo dee sémbé, wan soni mi ké un musu
sabi, hén da wan musu tei soni ta soi néén liba e.
Na dee soni u goonliba aki, na dee soni u liba ala,
na wan sootu soni seei un musu ta tei ta soi néén
liba mo606ns6. Ma te un taki aai, a musu tan aai. Te
un taa nonod, a musu tan nond fu Masa Gadu an
musu sitaafu unu.

13N0O06 ee wan sémbé fuunu dé ku fuka, noo be a
begi Masa Gadu e. Ee wan sémbé hati dé ku wali,
noo be a ta kanda ta gafa Gadu.

14Fe wan sémbé dé a unu mindi sikisiki n6o be a
kai dee tiima u keiki e, be de ko néén ko begi déén

noo de lobi fatu néén sinkii a Masa né. 15N6o fa de
0 begi ku biibi dé, n66 di sikima o ko bunu. Biga

Gadu o hopo én. NGO ee a bi du hogi, n66 Gadu o
puu én a béeé.

16 Hén mbei mi taki da unu taa un musu fan ku
unu seei ta konda dee hogi dee un ta du ku unu na

unu, noo un ta begi da unu seei. N66 Gadu o kula
unu. Biga te wan sémbé ta libi bunu kumafa Gadu
ké, n60 di begi féén a ta begi Masa Gadu ndo a ta
wooko gaan wooko e.

17We biga luku di fesiten tjabukama u Gadu de

kai Elia. A bi dé wan libisémbé leti kuma u tu.
Ma no0 hén a begi wan begi u tjuba an musu kai.

Hén a tan dii jaa ku sikisi liba longi, tjuba seei an

kai m6ons6. 18 Noo hén a baka féén hén a toona
begi u tjuba musu kai, n66 hén tjuba toona kai a

goonliba, hii soni toona nasi baka. Hén mbei mi
taki da unu taa un musu ta begi e, dee sémbeé. ,

19Weé dee sémbé umi o, ee wan fuunu bi ta waka
a di tuutuu lei u Gadu baka te n66 hén a disa go ta
libi takulibi, n66 hén wan otowan go tei én toona
tja ko da Gadu baka, 20 n66 di sémbé di heepi én
dé musu sabi taa a puu wan sémbé a di sitaafu u
didibi faja e, di a bi o kisi. Biga a heepi én u Gadu
an musu hoi dee hogilibi féén a bé€ moon.

Da so a dé e, dee sémbeé.

.Wénoo mi o tapa di biifi aki. Jakobosita manda
gaan odi da unu. A tan so.,

